
briewe/letters
Dankie vir my Bronnie 
Etresia Prinsloo van die Bronberg-gebied:
Baie dankie vir my vroeë Bronnie. Ek kan mediterend nadink 
oor Angie se ‘Fault lines’ en skaamteloos huil oor haar [oorlede] 
man se vertelling oor die ‘Vlavelletjie’.
Ook dankie vir ons pragtige advertensie wat sommer in ’n japtrap ont-
werp is deur Jeanette.

Interessante uitgawe
Hennie Heymans van die Moot: 
Die Bronberger se 23ste verjaardag-uitgawe in September: Baie, baie 
dankie vir ’n baie interessante uitgawe!

Uitsonderlike blomme 
Betsie Steyn van Kleinfontein:
My buurtannie, Beulah Niemand hier 
by Wag- ’n-Bietjie op Kleinfontein, 
spog graag met ’n uitsonderlike, drie- 
dubbele amarillis, wat sy in ’n pot 
het. 
Die plant het nog verskeie knoppe 
en tans is daar vier soortgelykes wat 
nog moet oopgaan. Dis ’n besondere 
iets – ek dink min mense het al so 
’n dubbele een gesien, wat nog van 
hierdie een wat sommer drie blomme 
opmekaar in een kelk en aan een 
stingel het!

Dankie vir terugblikke
Sue van Heerden van Pretoria: 
Baie dankie vir ’n heerlike 23ste verjaardag-uitgawe – ’n lekker dikke! Dit 
het langer gevat om te lees omdat ek elke brokkie verslind het en manlief 
het heel ongeduldig begin raak vir sy leesbeurt.
Ek pink ’n traantjie oor die nostalgiese terugblikke. Ja, ek onthou. Ek ont
hou daardie eerste Bronbergers en kan nie glo dis nou al 23 jaar later nie 
en dat soveel mense al dood is nie. Kan jy glo dat daar ’n adverteerder 
was wat vir 20 jaar in elke liewe uitgawe geadverteer het tot hy weg is uit 
die streek en by die see gaan aftree het!
Oor die dekades het ons die persone en diere van hierdie wêreld deur 
julle artikels leer ken. Ook meer van die natuurlike omgewing geleer. 
Sjoe, ek onthou Mollie die wagkoei! Dankie vir die herinnerings en hou 
asseblief tog so aan.

Puik uitgawe
Paul en Lindy Smith van Australië: 
Dit was nou ’n behoorlike terug-in-die-verlede uitgawe; ons het dit regtig 
baie geniet! Baie dankie vir ’n puik uitgawe.

Treffende draai
Willem Struwig van Pretoria:
Die Bronberger se 23ste verjaardag-uitgawe in September: Grafstories 
opgegrawe, kookbybels wat ons koskultuur help vorm het . . . terugblikke 
en terugblikke. Groot waardering. Die Bronnie het beslis ’n “treffende 
draai” oor 23 jaar geloop.

Cullinan se
muishonde
Chanél Annique Engelbrecht 
van Cullinan:
Ek was toevallig by die Cullinan- 
polisiestasie en die muishonde 
was daar. Ongelukkig is hulle 
nou meer in residensiële gebie-
de van die dorp omdat daar oral 
uitgebrei word vir behuising. 
’n Mens kan aanvaar dat hulle natuurlike habitat verwoes word en dan raak 
hulle gewoond aan mense en mense is ’n bron van kos al is dit om in asblikke 
te grou daarvoor. Hulle is ook onder in Oaklaan gewees asook by die begraaf-
plaas waar hulle tonnels grou onder grafte en daar bly. 

May you go from strength to strength 
Michael Sorensen from the Bronberg area: 
Congratulations on your 23rd birthday. May you go from strength to strength! 
Best wishes.

Kleinste loopvoëltjie? 
Gerhard van Zyl van Moreletapark:
Ek lees op bl 26 [in Die Bronberger se September-uitgawe] van die kwikkie 
wat “hop”, seker as gevolg van die mytbesmetting aan die voetjie? Ek het egter 
iewers gelees / gehoor dat ’n kwikkie die kleinste loopvoëltjie is en dus nie 
soos ander klein voëltjies “hop” nie. Is dit so? Wat sê die voëlkenners?
Onthou julle nog die ou raaiseltjie: As hy gaan dan staan hy en as hy staan dan 
gaan hy. Dis die kwikkie se stert wat wip as hy staan en andersom!
Die kenners sê dat groter voëls en dié met lang bene loop en dat kleiner voëls of dié 
met korter bene hop omdat dit die beste gebruik van energie is vir hulle grootte. 
Kleiner voëls spaar energie deur ’n twee-been “hop”, maar die kwikkie sit een poot 
voor die ander en loop. Die manier hoe hulle op die grond loop en hardloop is so 
kenmerkend soos die byna konstante stertbeweging, waarvan hulle volksnaam 
afgelei is. Ons neem aan dat die beseerde kwikkie nie kan loop nie, weens die 
besering aan sy pootjie. – Red 

Brahma-haantjie is deur Do-
natella Casillo vasgevang

Cullinan se gestreepte muishonde is hard op 
soek na diamante by die polisiestasie

briewe/lettersbriewe/letters

So skaars soos hoendertande; soos leeuvere . . . Dit is wat jy 
nou in jou hande vashou – jou gratis gedrukte Bronnie.
Die publikasiewese het die afgelope jare ’n geweldige en 
skokkende omwenteling in ons land ervaar. Bekende en 
gewilde tydskrifte en koerante, wat oor baie jare heen ste-
wig gevestig was, het bloot verdwyn, het saamgesmelt of, 
in baie gevalle, die elektroniese opsie gekies. Maar ook hier-
voor moet lesers opdok.
In ons eie kontrei was daar oor die dekades in die landelike 
deel ten ooste van Pretoria ’n paar ander publikasies saam 
met die Bronnie op die rakke. Vir baie mense was dit hart-
seer nuus toe die laaste gedrukte ‘SA Smallholder’ in Junie 
2023 verskyn het. Vroeg daardie Augustus is ’n aankondiging 
uitgestuur dat dié publikasie se digitale weergawes nie meer 
geproduseer gaan word nie.
In die plek daarvan is “inhoud” op ‘SA Smallholder’ se web-
tuiste en Facebook-blad geplaas. Dié plasings het in April 
2024 tot ’n einde gekom. As ’n mens deesdae die webtuiste 
besoek is daar ’n boodskap wat sê dat die tuiste nie meer 
aktief is nie.
’n Nuwe skokgolf het die landelike gebied getref toe ‘Streek-
nuus’ op 29 September aangekondig het dat dié koerant, 
wat die gebied ten ooste van Pretoria en die dorpies van 
Bapsfontein, Delmas, Bronkhorstspruit, Rayton en Cullinan 
gedek het, nie meer uitgegee gaan word nie.
Marietta Lombard, Caxton se hoofredakteur vir die groter 
Johannesburg-gebied, het gesê dat die impak van die suk-
kelende ekonomie ongelukkig die sluiting van ‘Streeknuus’ 
tot gevolg gehad het. Sy het gesê dat alle pogings aange-
wend is om dié uitkoms te verhoed.
Soos dit in die huidige ekonomiese mallemeule van ons land 
met baie ander ondernemings die geval is, verg dit soms 
ook hier by die Bronnie ’n gespook om kop bo water te hou. 
Die onderskraging wat ons selfs in moeilike ekonomiese tye 
geniet, dien as barometer vir Bronnie-lesers se bereidwil-
ligheid om ons adverteerders metterdaad te ondersteun. Dít 
is hoekom die Bronnie gratis kan bly. Natuurlik ook omdat 
ons nie hoofbestuurders en ander grootkoppe het wat der-
miljoene aan salarisse ‘verdien’ nie.
Met groot dankbaarheid kyk ons terug na 23 wonderlike jare 
wat verloop het en ons dink met nostalgie aan ’n era toe die 
Bronnie dié landelike gebied met ander publikasies gedeel 
het. Ja, ons pink ’n traantjie oor dit wat verby is, maar ons 
sien uit na die pad wat voorlê. Dankie aan almal wat die toe-
komsreis saam met ons aanpak en, soos ons, met oorgawe 
daarna uitsien.

Hoendertande 
en leeuvere

kommentaar

Drie blomme opmekaar in een kelk

Tshwane metro het aangekon-
dig dat Mattstraat en Boendoe

laan opgegradeer gaan word in 
voorbereiding vir die bou van die 
Pretoriuspark Uitbreiding 40 be
huisingsprojek, waar inwoners 
van Plastic View en Cemetery View 
informele nedersettings hervestig 
gaan word.
Die Plastic View-hervestigingsaak 
sloer al bykans 20 jaar en Die 
Bronberger het in Junie berig dat 
landmeter-generaal diagramme 
vir Pretoriuspark Uitbreiding 40 
goedgekeur is. ’n Multidissiplinêre 
span is op 12 Junie 2024 aangestel 
om dié projek te bestuur. 
Volgens Tshwane metro-woord
voerder, Lindela Mashigo, is die 
opgraderingsproses van die paaie 
in die ontwerpfase. Die verkeers
impakstudie moet nog deur die 
Gautengse provinsiale departe
ment van paaie en vervoer goed-
gekeur word.
Volgens Lindela word die opgrade-
rings beplan om doeltreffende en 
veilige toegang tot dié behuisings
projek op gedeelte 284 van die 
plaas Garstfontein 374-JR te gee, 
terwyl dit verkeersvloei verbeter 
en die omliggende padnetwerk 
ondersteun. Toegang tot Matt-

straat is uit Garstfonteinweg-ver-
lenging, wat al hoe swaarder ver-
keer dra weens nuwe ontwikke
lings in dié gebied.
Lindela het gesê dat daar verwag 
word dat die opgraderings aan 
Mattstraat en Boendoelaan tussen 
April 2026 en Junie 2028 gedoen 
sal word. Die projek sluit die bou 
van water- en rioolpype in sowel as 
interne paaie en stormwater-infra-
struktuur.
’n Verkeersirkel word aan die oos-
tekant van die ontwikkeling voor-
gestel om verkeer wat by die be-
huisingsprojek in- en uitgaan te 
reguleer. Daar gaan ’n nuwe toe
gangspunt aan die westekant van 
die ontwikkeling wees. Dié toe
gangspunt gaan met ’n Boendoe
laan-verbindingsweg toegang tot 
Mattstraat gee. 
Boendoelaan gaan as ’n Klas U4 (B) 
pad gebou word en verkeersbane 
op Garstfonteinweg gaan verbreed 
word.
Befondsing van die projek is deur 
die raad se mediumtermyn in
komste- en uitgawesraamwerk 
goedgekeur met toewysings 
soos volg: 2025/26 – R8 120 706; 
2026/27 – R12 436 696; 2027/28 – 
R27 674 164.

Knap ná die afsnydatum vir op- 
knappings aan Wapadrand-sub-

stasie weereens uitgestel is, was 
daar ’n ontploffing by Koedoeberg-
substasie, wat Wapadrand-substa-
sie laat uitskop het. Verskeie ge- 
biede is in donker gehul.
Volgens wyksraadslid Malcolm de 
Klerk was die ontploffing op 3 Ok- 
tober te wyte aan oorhoofse drade 
wat aan mekaar geraak het en ’n 
terugflits by ’n komponent binne 

die Koedoeberg-substasiewerf 
veroorsaak het. Gebiede wat son
der krag gesit het, was: Mooiplaats; 
Tygervallei; Lombardy-landgoed; 
Lombardy Meander; Equestria; 
Olympus; en Faerie Glen. 
Die Bronberger het in Junie 2024 
berig dat metro-woordvoerder, 
Lindela Mashigo, gesê het dat die 
meeste brande by Wapadrand-sub-
stasie die gevolg van elektriese 
foute in die sekondêre netwerk 

was. Stad Tshwane werk daaraan 
om die beskermingstelsel te ver-
beter sodat foute in die sekondêre 
netwerk afgesonder kan word voor 
dit die primêre substasies bereik.
Wapadrand-substasie het op 10 Ju-
lie 2018 en weer op 17 Julie 2021 
aan die brand geslaan, wat dae-
lange kragonderbrekings tot ge-
volg gehad het. Lindela het gesê 
dat die Wapadrand-substasie vol-
gens moderne tegnologie heront-
werp word en dat verskeie veilig
heidsaspekte, wat vroeër nie inge
sluit was nie, nou in plek sal wees.
Volgens Lindela sou die projek drie 

jaar duur, van 1 November 2021 tot 
31 Oktober 2024. Vertragings in die 
aflewering van sekere komponen-
te het veroorsaak dat die voltooi-
ingsdatum telkens aangeskuif het. 
Daar word voorsien dat die projek 
in Desember voltooi sal word.

Tierpoorters het op 25 Sep- 
tember ’n informele ge-
meenskapsvergadering ge-

hou om hulle bekommernisse oor 
ontwikkelings in die omgewing 
aan te spreek.
Volgens Marinda le Roux van die 
Tierpoort Alert-groep het inwoners 
besware by die relevante owerhe
de aangeteken oor ontwikkelings 
wat ’n drastiese toename in behui
singsdigtheid tot gevolg sal hê.
Metro-woordvoerder, Lindela Ma
shigo, het gesê dat daar geen aan-
soek vir grondgebruiksverandering 
op van die grond wat ontwikkel 
word, geregistreer is nie. Hy het 
gesê dat die munisipaliteit die saak 

monitor en streng toesig sal hou 
om seker te maak dat ontwikke-
laars wettige prosesse volg.
’n Groot kwelling is die impak van 
’n toename in behuisingsdigtheid 
op grondwater. In dié landelike ge- 
bied is die oorgrote meerderheid 
van inwoners afhanklik van boor-
gatwater en is daar nie ’n munisi-
pale rioleringstelsel nie. 
Inwoners is veral besorgd oor die 
toename in verkeer op Garstfon-
teinweg-verlenging met nuwe ont
wikkelings soos ’n winkelsentrum 
op Grootfontein en Mooikloof 
Slim Stad met sy beoogde 50 000 
deeltitel woonstelle.
Marinda het gesê dat een van die 

nuwe ontwikkelings se ingang 
vanaf Garstfonteinweg-verlenging 
waarskynlik nie toelaatbaar of vei- 
lig is nie en die mure rondom die 
ontwikkeling blyk baie naby aan 
die aangrensende grondpad te 
wees “wat ’n mens laat wonder 
of die ontwikkelaar bewus is van 
boubeperkings, padreserwes en 
die natuurlike omgewing”.

Pretpark
Ander nuus waaroor inwoners be-
swaar maak is die hersonerings
aansoek vir plot 42, Tierpoort. Die 
hooggeregshof in Pretoria het op 
29 Augustus 2024 beslis dat die 
pretpark-ontwikkeling op daardie 

kleinhoewe onwettig is, dat dit nie 
aan die grond se titelakte voldoen 
nie en binne 60 dae afgebreek 
moes word.
’n Plakkaat, wat op die terrein aan-
gebring is, dui aan dat daar nou 
aansoek gedoen word vir die her-
sonering van ’n gedeelte van dié 
eiendom vanaf ‘onbepaald’ na 
‘spesiaal’ vir die doeleinde om ’n 
toeristefasiliteit op ’n deel van die 
aansoekterrein te vestig.
Daar is tot 29 Oktober kans om 
as belanghebbende party te regi
streer by Lindtiz Stadsbeplanners: 
info@lindtiztownplanners.co.za 
of skakel 012-654-0475 of 
073-926-8203. 

Tierpoorters verdedig die landelike leefwyse

Padplanne vir Pretoriuspark 
aangekondig

Substasie steeds onvoltooid

Wapadrand-substasie in vlamme 
gehul op 10 Julie 2018 
Foto: City Tshwane / Twitter

Vyf geskiedkundige stoomlokomotiewe, 
wat die grootste deel van die vorige eeu 
steenkool na Eskom se kragstasies ver

voer het, kry binnekort nuwe lewe op Cullinan. 
Eskom het op 16 September ’n vyf-jaar huuroor
eenkoms met die spoorwegmaatskappy New 
Cape Central Railway Company (NCCR) gesluit. 
Dit volg ná ’n tenderproses, wat op 18 Mei 2024 
begin het, en beraadslaging met die Suid-Afri-
kaanse Erfenishulpbron-agentskap (SAEHA) en 
die Erfenis Spoorwegvereniging. 
Die NCCR gaan die vyf stoomlokomotiewe by sy 
depot in Pretoria restoureer, waarna hulle ho-
pelik op ’n sirkelroete by die geskiedkundige 
myndorp Cullinan gaan diens doen. 
Eskom-woordvoerder, Daphne Mokwena, het 
verduidelik dat elke lokomotief eers ’n deeglike 
meganiese evaluasie asook ’n evaluasie van die 
stoomketels moet ondergaan. Die bevindings 
sal bepaal watter lokomotiewe tot werkende 
toestand herstel sal kan word en watter in be-
waring geplaas sal word met die opsie vir toe-
komstige herstel.
Die stoomlokomotiewe was deel van die Suid- 

Afrikaanse Nasionale Spoor- en Stoommuseum 
op Krugersdorp en die aanvanklike plan was 
om hulle te restoureer en uit te stal. Twee van 
die lokomotiewe, Kitson (bekend as Kitty) en 
Hunslet, is tot die 1990’s nog gereeld op ope 
dae uit die museum geneem om te wys wat 
hulle kon doen.
Probleme by dié museum en die feit dat skroot-
metaaldiewe lokomotiewe begin teiken het, het 
Eskom in 2010 laat besluit om die lokomotiewe 
terug te neem. Dit het na die sluiting van die 
museum gelei, wat die restourasieproses ook 
tot ’n einde gebring het. Die lokomotiewe is na 
Eskom se Rotek-fasiliteit naby Germiston ge
neem.
Eskom het Kitty, wat in 1879 gebou is en in 1983 
as nasionale monument verklaar is, in 2016 
esteties gerestoureer. Kitty het in Maart verlede 
jaar nog ’n nakomingsertifikaat van SAEHA ont-
vang.
Eskom het egter nie fondse gehad om die an
der lokomotiewe te onderhou nie, wat na die 
besluit gelei het om vyf van hulle te verhuur: 
Hunslet (1902); La Moye (1907); Komati (1926); 

Avonside (1927); en Henschel (1950).
Uitvoerende hoof van Eskom, Dan Marokane, 
het gesê dat die lokomotiewe eerder verhuur 
as verkoop word sodat Eskom die bewaarder 
kan bly in die maatskappy se verbintenis tot 
erfenisbewaring. Die oorhandigingseremonie 
van die lokomotiewe by Eskom Rotek Industries 
het gehoor gegee aan die nasionale oproep om 
“erfenisinstellings vir ’n nuwe era te herdink” – 
die tema van vanjaar se erfenismaandvieringe. 
Die stoomlokomotiewe vorm ’n onontbeerlike 
deel van Suid-Afrika se industriële en kulturele 
nalatenskap en ryk geskiedenis, het Eskom 
Rotek Industries se hoofuitvoerende beampte, 
Hector Danisa, gesê.
Eskom is vanjaar 102 jaar oud en in sy gloriejare 
was daar 25 stoomlokomotiewe in diens, waar-
van 18 tot in die middel 1980’s gebruik is. Teen 
1989 is die gebruik van stoomlokomotiewe 
gestaak en die lokomotiewe wat nie ’n tuiste by 
’n erfenisinstelling gekry het nie, is geskrap.
Besturende direkteur van die NCCR, Derick du 
Toit, het by die oorhandiging gesê: “Ons glo dat 
ons van hierdie lokomotiewe weer aan die werk 
sal kan kry – dan kan ons kinders ook eendag 
daarop ry.” Die lokomotiewe wat nie weer kan 

werk nie, sal wel gerestoureer word. 
Die lokomotiewe sal glo by die Cullinan-stasie 
vertoon en vir toeriste bedryf word. Friends of 
the Rail (FOTR), ’n nie-vir-wins-instansie, het vir 
jare lank onder andere die Diamond Express 
stoomtreinritte na Cullinan gedoen. Die instan-
sie is sowat 35 jaar gelede deur ’n groep stoom-
treingeesdriftiges gestig. Lede het veteraan 
stoomtreine by hulle Hermanstad-stasie restou-
reer en onderhou om as ’n “lewendige museum” 
te bedryf. 
Die stoomtreinritte na Cullinan het erge teë
spoed begin ervaar. Ongeveer 13 jaar gelede 
het ’n stoomtrein net buite Cullinan-stasie ont-
spoor nadat dwarslêers gesteel is. Die hout-

dwarslêers is met beton vervang, maar daarna 
het die gereelde diefstal van spoorstawe begin. 
’n Stoomtrein het op 21 Maart 2017 omtrent 
vier kilometer buite Rayton met 500 passasiers 
aan boord ontspoor ná omtrent 160 meter se 
spoorstawe gesteel is. Van Maart 2017 tot Jan
uarie 2018 het FOTR se stoomtrein net tot op 
Rayton gery en passasiers is van daar af met 
busse Cullinan toe aangery.
Ná herstelwerk aan 
die spoorlyn het die 
stoomtrein op 11 Feb-
ruarie 2018 by Cullinan 
se stasie ingestoom. 
’n Amptelike lintknip- 
seremonie, bygewoon 
deur Jan-Louis Spoel
stra van TransNet vrag-
spoor taklyne en erfe-
nis en Elvin Josephus 
Harris van TransNet, is 
gehou.
Tog kon die heel eers-
te rit daarna nie vol
tooi word nie. Bykans 
150 meter se spoor
stawe is weer gesteel 
en pret-passasiers is 
net voor Rayton ge
strand.

FOTR is deur Wonder Steam Trains oorgeneem 
en ’n woordvoerder het in Junie 2019 berig dat 
stoomtreinritte na Cullinan “tydelik” opgeskort 
is omdat hulle vir TransNet gewag het om hulle 
veiligheidspermitte, wat aan die einde van 2018 
verval het, te hernu. Dit blyk of dié hernuwing 
nie gebeur het nie.

’n Nuwe lewe op Cullinan wink vir historiese  stoomlokomotiewe

Hunslet het 
vir langer 
as 40 jaar 
steenkool na 
die Vereeni-
ging- krag
stasie aan-
gery tot 
dit in 1967 
gesluit is
Bron: Eskom

Komati het 
grootliks by 
Eskom se 
Witbank-
kragstasie 
gewerk tot 
dit in 1969 
toegemaak is
Bron: Eskom

La Moye het 
die meeste 
rondgetoer 
en is in haar 
65 diensjare 
in 16 verskil-
lende werks
toewysings 
ontplooi
Bron: Eskom

Avonside het by Witbank-kragstasie ge
werk, het sement vir Rosherville sentrale 
werkswinkels aangery en steenkool by 
Grootvlei en Camden   Bron: Eskom

Hunslet onderweg na NCCR se depot
Bron: eskom.co.za

Henschel, ook as Vierfon-
tein bekend, het by Ko
mati gewerk voor sy as 
rugsteun by Hendrina 
gebruik is   Bron: Eskom

La Moye 
onder-
weg na 
NCCR se 
depot
Bron: 
novanews.
co.za

aktueel

ons mense

Die Bronberg-kinderkoor het op 
22 September die verhoog met 

Hollandse sopraan, Amira Willigha-
gen, gedeel. Dié vertoning by Fair-
tree Atterbury-teater het as ‘Hearts 
in Harmony’ bekendgestaan. 
Amira het die eerste keer op die 
ouderdom van nege jaar bekend 
geword toe sy ‘Holland’s Got Talent’ 
in 2013 gewen het. Sedertdien het 
haar stem tot die kragtige, suiwer 
instrument ontwikkel wat gehore 
dwarsoor die wêreld bekoor. Amira 
en die Bronberg-kinderkoor het 
roerende harmonieë saamgeweef 
wat die onskuld, hartstog en ver

enigende mag van musiek gevier 
het.
Dié kinderkoor bestaan uit 97 ta-
lentvolle sangers tussen die ouder-
domme van agt en 18 jaar, met die 
meeste kinders in die nege tot 15 
jaar ouderdomsgroep. Die koor is 
in 2012 deur Daleen de Kock en 
Alwyn van Heerden gestig. Daleen, 
die koor se dirigent, is ’n gekwalifi-
seerde spraakterapeut met meer as 
20 jaar se ervaring as stemonder
rigter. Sy het ’n graad in oudiologie 
en spraak, taal en stem patologie 
van die Universiteit van Pretoria.
Daleen se musikale reis het met 

klavierlesse op ’n jong ouderdom 
begin, gevolg deur stemopleiding 
onder Sarie Lamprecht. Sy het al in 
baie kore gesing en is deel van die 
Resonans stem ensemble.
Sy sê dat haar 12-jaar-lange studie 
onder professor Johann van der 
Sandt, voormalige dirigent van die 
Universiteit van Pretoria Camerata 
en die bekende Drakensberg- 
seunskoor, haar benadering tot 
jong stemme beïnvloed het. 
Daleen is ook ’n dirigent vir die 
Serenade en Resonans Ensembles 

en was voorheen dirigent by die 
Deutsche Schule Pretoria en Curro 
Hazeldean se laerskoolkoor.
Die koor spog met talentvolle be-
geleiers, insluitende Antony Nel 
(klavier), Handri Loots (fluit), Hilton 
Anspach (kontrabas), Lizet Smith 
(klarinet), Wim van Schalkwyk 
(tjello), Daniel Mc Gear en Josef 
Henning (slaginstrumente), Lizet 
Smith (klarinet), Hilton Anspach 
(kontrabas), Heidi Kluever en 
Dehan Badenhorst (viool) en Liam 
van der Merwe (kitaar).

Twee-en-veertig stappers het op 
20 September aan die Adopt 

Moreletaspruit-forum se jaarlikse 
begeleide staptog van Garsfontein 
tot Silverton deelgeneem.
Die staptog langs die Moreleta
spruit is deur Erica Bergman, Ruth 
Schmidt, Ralph Enslin en Vincent 
van der Wiel gelei. Die roete is deur 
Tshwane Natuurbewaring voorbe-
rei en terugritte na die beginpunt 
is deur Carol Martin van Vriende 
van Serene Valley, ’n munisipale 
natuurreservaat in Garsfontein, ge-
reël. Stappers het vroegoggend 

by Serene Valley bymekaar
gekom vanwaar hulle oor die 
Constantiaspruit beweeg het. 
Hulle eerste piekniekpunt 
was in die Faerie Glen-na-
tuurreservaat. Daarna is hulle 
oor die spuit onder Lynn
wood-brug en het spruit-
langs tot by die Murrayfield- 
tennisbane gestap vir nog 
’n blaaskansie. Die eindpunt 
was by die Pioniershuis in 
Silverton.

Stappers volg Moreletaspruit 
van Garsfontein tot Silverton

Bronberg-kinderkoor
sing saam met Amira

Amira Willighagen, links, die Bronberg-kinderkoor en dirigent Daleen de 
Kock, regs   Bron: Skermgreep

‘n Tuisgemaakte bruggie
Foto: Ruth Schmidt

Stappers by die Constantiaspruit
Foto: Erica Bergman

Balans-hou in Meyerspark
Foto: Ruth Schmidt

Aankoms by die Pioniershuis in Silverton
Foto: Carol Martin

Onderdeur Lynnwood-brug
Foto: Erica Bergman

Groepfoto by Faerie Glen-natuurreservaat
Foto: Verskaf

Die stap-
pers steek 
die spruit 
ná Mur-
rayfield 
oor
Foto: Ruth 
Schmidt

brokkies/snippets brokkies/snippets

Elke glimlag, elke handgemaakte pro-
duk, elke besoeker wat deur die Nickel 
Kersmark loop – alles gaan oor Kun-
gwini Welsynsorganisasie se inwoners. 
Hulle is hoekom dié mark bestaan. 
Wanneer jy die mark ondersteun, help 
jy dat mense met fisiese en intellektuele 
gebreke die nodige versorging, waar-
digheid en geleenthede kry. Die mark 
is van 26 November tot 7 Desember, 
daagliks van 9 vm tot 5 nm op plot 214, 
Lynnwoodweg-verlenging (Graham-
weg), Zwavelpoort. Vir meer inligting, besoek www.nickelmarket.co.za. 

Festive Fijnwyn word op 8 November 
van 10 vm tot 5 nm by Shokran, plot 
99, Luiperdstraat, Tierpoort gehou. 
Besoekers kry ’n kans om wyn van 
meer as 30 wynplase te proe. Daar is 
wit-, rosé-, en rooiwyn wat saam met 
eetgoed van verskeie koskraampies 
geniet kan word. Jy kan ook ’n spe-
siaal saamgestelde boks vol happies 
bestel. Daar is veilige parkering en 
die musiekkunstenaars gaan tot die 
feestelike atmosfeer bydra. Kaartjies kos R220, sluit ’n glas en proe-sessies 
in, en is by iTickets beskikbaar. Skakel 082-335-5659 of stuur ’n e-pos: 
info@shokran.co.za of besoek www.fijnwyn.co.za. 

Moreleta Kerk se jaarlikse Crafters Fair 
Kersmark is van 24 Oktober tot 8 Novem-
ber. Meer as 250 uitstallers vanuit alle 
uithoeke van die land gaan hulle hand-
gemaakte produkte uitstal. Die mark is 
van Maandae tot Saterdae van 9 vm tot 
6 nm en is toe op Sondae. Toegang is 
R10 en kinders onder 12 jaar gaan gratis 
in. Die kerk is in De Villabois Mareuilry
laan 1352, Moreletapark. Vir meer inlig-
ting, stuur ’n e-pos na khaya@polka.co.za 
of karibugifts@gmail.com. 

Step into a world where art, music, and imagination unite. Serenity Festi-
val 2025 is from 31 October until 2 November at Klitsgras Drumming, just 
off Garstfontein Road in Tierpoort. There will be hands-on craft workshops 
for all ages, interactive art zones, live mural creation and style transforma-
tions at the fashion corner. Enjoy dishes from local food artisans, includ-

ing a harvest table expe-
rience. Visitors can look 
forward to wellness 
sessions to restore your 
body and mind with 
yoga, mindful movement and sound experiences, including group drum-
ming circle activities. Weekend camping with dedicated ablution facilities 
are available. You can buy a day pass for R250, a three-day pass for R550 
or a full flow pass, including all weekend activities, for R1 450. Tickets are 
available at tixsa.co.za.

Die AP Kerk Grootfontein hou op Saterdag 
25 Oktober van 9 vm tot 3 nm basaar en boe
resport. Die bergfietsrit van 5 km vind plaas 
op ’n gemerkte baan en die vinnigste tyd 
wen ’n jaarlikse lidmaatskap by die Grootfon-
tein-fietspark. Daar gaan baie speletjies wees, 
boereworsrolle, pannekoek, pap en kaiings, 
kerrie en rys, ’n teetuin, tuinsnywerheid, lek-
kernye en vleisverkope. Die gemeente nooi 

almal hartlik uit om die dag 
saam met hulle te geniet by 
gedeelte 1024, Grootfon-
tein-plaas, Garstfonteinweg. 
Vir meer inligting, bel Estée 
Bosch: 082-898-7229.

‘Blues by die Kruispad’ is ’n 
meesleurende musiek-erva
ring met Christiaan Rabie 
(kitaar en sang), Nelmarie 
Rabie (sang), Marcel Ded
nam (klavier en sang), 
Deryn Dednam (saxofoon 
en sang), Werner Spies 
(baskitaar en kontrabas) en 
Peter Auret (tromme) wat 
op 4 November om 7 nm 
by Fairtree Atterbury-teater 
opgevoer word. Dit is ’n 
produksie wat die legen
dariese verhaal van Robert 
Johnson en sy berugte ont-
moeting by die Crossroads 
opnuut laat lewe kry – met 
’n moderne kinkel. Verwag 
musiek van legendes soos 
Eric Clapton, Jimi Hendrix, 

Stevie Ray 
Vaughan en Albert King. Kaartjies kos R240 en is by seatme.co.za beskik-
baar. Die teater is in Daventrystraat 4, Lynnwood Manor.

Dana Snyman en Frank Opperman het al verskeie kere kragte saamge
snoer in die skep van eenmanstukke: Dana met die pen en Frank op die 
verhoog. Met ‘Reünie’ is die sterk regisseurshand van De Klerk Oelofse by-
gevoeg. Die toneelstuk word om 4 nm op 25 Oktober by AfriForum-teater 
opgevoer. Dit gaan oor ’n skoolreünie in dieselfde skoolsaal, maar 45 jaar 
later. Die reünie word deur die oë van Pe-
trus Boshoff, wat as verteller optree, be
leef. Verskeie klasmaats kry ’n beurt om 
hulle sê agter die mikrofoon te sê. Met ’n 
koelboks, die hulp van ’n skoolbaadjie, 
’n paar trefwoorde en ’n ander stemtoon 
gee Frank aan 15 verskillende karakters 
gestalte. Kaartjie kos R200 en is by afrifo-
rumteater.co.za beskikbaar. Die teater is in 
Greenlyn Village-sentrum op die hoek van 
Thomas Edison en 13de Straat, Menlopark.

Het jy gehoor? / Have  you heard?

•  •  •

•  •  •

•  •  •

•  •  •

•  •  •

Uitstappie verleen kleur aan
fondsinsameling

‘Toeka se dae’ was die tema van 
die Tierpoort Seniors se byeen

koms in September. Marinza Pie- 
terse het Jabulani Lapa vir dié dag, 
wat met nostalgie gevul was, be- 
skikbaar gestel en die grasdakron
dawel het net die regte atmosfeer 
verleen.
Die Seniors is gevra om items, wat 
vir hulle van waarde is, saam te 
neem en die storie rondom dit met 
elkeen te deel. Hulle is sommer in 
’n japtrap 200 jaar die verlede in 
geneem met André Fourie se 
grootoupa se sakhorlosie, die 
Curta meganiese rekenaar, wat ’n 
mens in ongeloof laat staan, en 

Miranda Jacobs se pragtige porse-
leinbord, wat sy by haar ouma ge- 
ërf het.
Daar was ook ’n bril uit die Tweede 
Wêreldoorlog, hekelpenne en ’n 
onvoltooide doilie, gouemansjet-

knope van ’n bruide-
gom, wat nou ’n hangertjie is, ’n 
‘Swiss Army Knife’, verpleegsters-
balkie, ’n armband van kristalle en 
goud, ’n vulpen en ’n koetsier met 
sy twee pragtige perde.

Die komitee het gesorg dat die 
innerlike versterk word met ge
braaide wors, pap en sous, asook 
roomys met sjokoladesous.

Wet Nose-diereskuiling se ‘Paws and Paint’ pretdag 
op 27 September het vir hope pret en plesier vir 

mens en dier gesorg.
Elke deelnemer het vier sakke kleurpoeier gekry en kon 
’n roete saam met Wet Nose se vierbeen-kinders stap 
of draf. ’n Woordvoerder van dié diereskuiling het gesê 
dat elke liewe hond vir ’n uitstappie geneem is. Die op
brengs van die dag word ingespan om vir die meer as 
300 diere by dié skuiling op Vaalbank te help sorg.

Seniors onthou toeka se dae

Dit is nie net die honde 
wat die kleurvolle dag 
geniet het nie
Foto’s: Wet Nose

Herman Bonenschans 
met die Curta meganiese 
rekenaar

Só moet ’n hond mos 
lag

’n Kleurvolle uitstappie

gebeuregebeure

Miranda Jacobs se 
porseleinbord

Van links 
na regs: 
Annatjie 
Pienaar; 
Hannetjie 
Bloem; 
Elizabeth 
Freeman; 
en Berta 
Pretorius

toeka se dae

Angie Kleijn

Wie sou nou kon raai dat 
een van die heel eerste 
plaasskooltjies in die Pre- 

toria-distrik op Donkerhoek was? 
En dat die meester wat dié skool 
moes begin, eintlik ’n Kaapse wyn- 
boer was? Of dat een van die 
meester se dogters, wat op Don
kerhoek gebore is, ’n bekende 
jeugverhaalskrywer sou word?
Ds Stephanus Jacobus du Toit was 
van 1882 tot 1889 superintendent 
van opvoeding in die Zuid-Afri
kaansche Republiek (ZAR). Hy was 
’n bekende teoloog, joernalis, ver
taler van die Bybel in Afrikaans en 
stigter van die eerste Afrikaanse 

koerant, ‘Die Afrikaanse Patriot’ en 
het vir Daniel Gerhardus (Danie) 
Cillié gevra om ’n plaasskooltjie in 
die ZAR te kom stig. 
Danie, gebore op 29 Julie 1850 op 
Wellington, was die seun van Da
niel Gerhardus Cillié (26 Julie 1817 
tot 7 Mei 1897) en Margaretha 
Magdalena (5 September 1815 tot 
6 Februarie 1892), ’n nooi Malan. Sy 
ma was van Wagenmakersvallei en 
sy pa van Leeuwenvallei, albei in 
die Wellington-distrik.
Danie was ’n boer op die wynplaas 
Patatskloof in Drakenstein in die 
Kaapkolonie toe ds SJ du Toit hom 
genader het. Hoekom die dominee 
’n wynboer vir dié onderwystaak 
gekies het, is nie bekend nie. 
Kanse is dat hulle mekaar geken 
het. Ds SJ du Toit is in 1847 op die 
plaas Kleinbos in die Paarl-distrik 
gebore. Paarl en Wellington is slegs 
11,8 km uit mekaar.

Donkerhoek
Danie het die boerdery laat vaar 
en die gesin het in 1884 na die ZAR 
getrek om die Donkerhoek-plaas-
skooltjie oos van Pretoria te begin. 

Hy was getroud met 
Anna Magdalena, 
gebore op 9 Novem
ber 1852, en net soos 
sy ma, ’n nooi Malan. 
Haar pa was Jacobus 
Francois Malan en 
haar ma, Anna Mag-
dalena, was ’n nooi 
Le Roux.
Danie en Anna het 
agt kinders gehad 
(vyf dogters en drie 
seuns). Hulle dogter, 
Hester Francina (Het-

tie), is die toekomstige jeugver-
haalskrywer wat op 17 Februarie 
1885 op Donkerhoek gebore is.
Danie het ná ’n paar jaar as onder- 
wyser bedank om eerder weer te 
gaan boer. Die gesin het tydelik 
op ’n aantal plase in die Pretoria-
distrik gewoon, onder andere by 
dr Teichmann en daarna by Jopie 
Fourie se ouers op die plaas Wilde- 
beesthoek agter die Magaliesberg 
naby Hornsnek, waar ’n plaasskool
tjie ná die oorlog in 1903 begin is.

In die gedenkalbum, “Laerskool 
Vissershoek, Die Eerste Eeu, 1891 
-1991”, bespiegel Reneé Schulen-
burg dat Danie Cillié moontlik by 
die stigting van die Wildebeest
hoek-skooltjie betrokke was. Die 
familie het egter eers na die plaas 

Schietfontein, wat voorheen aan 
generaal Piet Joubert behoort het, 
in die De Wildt-gebied getrek. 
Sekere bronne dui aan dat Danie 
Schietfontein in 1891 gekoop het.
Reneé skryf dat die eerste skool 
in daardie gebied as die Fisters
hoekskool bekendgestaan het. Dié 
skooltjie is op 12 Oktober 1891 
met mnr HF Stander as hoof in een 
van die kamers van Japie Schoe-
man se plaaswoning geopen. In 
1899 het die naam na Visschers
hoekskool verander.

Schietfontein
In 1898 het Danie die Schietfon-
tein School op sy plaas laat bou. 
Volgens Reneé het die skooltjie 
eers as die Witkoppenskool op 
Schietfontein bekendgestaan, glo 
weens die twee wit gewels weers
kante van die skool. Danie het die 
stene waarmee die skool gebou 
is, in 1897 reeds laat vorm en 
brand. ’n Duitse bou-aannemer, 
ene Bischop, het die skool gebou. 

Hettie Cillié toe sy 96 jaar oud was in 
Huis Hermon
Bron: ‘Pretoriana’, no. 081, July 1981 – UPSpace

Drie Cillié’s op Schietfontein. Van links na regs: 
Pieter, Kowie en meestertjie Danie
Bron: ‘Laerskool Vissershoek, die eerste eeu 1891-1991’

Stephanus Jacobus du Toit rondom 
1870 toe hy ’n teologie-student aan 
Stellenbosch was
Bron: Wikipedia

Hettie Cillié op 
die Schietfon-
tein-skoolfoto
Bron: ‘Laerskool 
Vissershoek, die eerste 
eeu 1891-1991’

Na bladsy 18

Meestertjie Danie se dogter
laat ’n ryk nalatenskap agter

Meestertjie Danie se dogter . . .Meestertjie Danie se dogter . . .
Vanaf bladsy 17

Die hoof was mnr AW Bester van
Malmesbury en die skooltjie het 
so goed gedoen dat ouers hulle 
kinders van ver af daarheen ge
stuur het. Dié kinders moes in na-
bygeleë huise bly om die klasse te 
kon bywoon – daar was geen kos
huis nie.
Reneé skryf dat die hoof hoë ag
ting vir Danie se onderwysvermoë 
gehad het. Almal het van klein 
meestertjie Cillié, wat so ’n gedul-
dige, goeie mens was, gepraat. Hy 
het gevoel dat ’n mens met praat 
en luister baie verder kom as met 
slaan en onnodig hard wees, sien
de dat die kinders in moeilike tye 
grootgeword het.
Die skooltjie het gou te klein ge
word en Danie moes drie ekstra 
houtbanke vir die nuwelinge 
maak. Dié kinders het geen tafels 
gehad nie en moes die leie op 
hulle knieë vashou wanneer hulle 
daarop geskryf het.

Foto
In 1900 het die skoolinspekteur, 
dr Visser, die skool besoek en het 
’n foto van die skool laat neem. Dié 
foto is na ’n internasionale uitstal
ling in Parys, Frankryk gestuur 
waar dit die Grand Prix-prys vir 
plaasskole verower het. Na oorver
telling het die foto nege goue me-
daljes verower. 

Hettie se oudste suster, Anna Mag-
dalena, was ’n assistent by die 
skool en op die foto verskyn sy in 
die deur van die skoolgebou saam 
met die ander assistent, mej J Her-
mann. Hettie en haar sussies Nellie 
en Miemie staan tussen die ander 
kinders voor die skool.
In die Anglo-Boereoorlog is die
hele plaas en skool, wat ’n pronk
stuk in die omgewing was, op 
5 Oktober 1901 deur die Engelse 

afgebrand. Hettie en haar ma, sus-
sies en jongste boeties is knap 
sewe maande voor vredesluiting 
konsentrasiekamp toe gestuur.
‘En die winde het gewaai’ is ’n boek 
waarin Hettie later oor die ontbe
rings van die Anglo-Boereoorlog 
op die plaas en in die konsentra-
siekamp skryf. Sestien huisgesinne 
is aanvanklik met die 
verskroeide aarde-beleid 
oorgesien en hulle plase 
is eers kort voor die einde 
van die oorlog verwoes. 
Ná afloop van die oorlog 
in 1902 het inspekteur 
Visser die oorspronklike 
foto, wat die Grand Prix- 
prys gewen het, aan 
Danie gegee. Die Cillié- 
familie het die foto later 
weer aan die Vissershoek-
skool oorhandig.

Kosskool
Hettie en een van haar 
susters is ná die oorlog 
na die La Rochelle Hoër 
Meisieskool in die Paarl 
gestuur, waar hulle in die 
koshuis gebly het. Hettie 
was vir vyf jaar op dié
kosskool waar sy kuns
klasse geneem het, om-

dat dit haar droom was om ’n 
kunsskilder te word. Tog het sy 
reeds op skool begin skryf en het 
’n paar goue medaljes vir kortver
hale verwerf.
Haar boek, ‘Chrissie en Joey’, is haar 
eerste kosskoolverhaal vir meisies, 
gebaseer op haar eie ervarings op 
La Rochelle. Chrissie is ’n plaas-

meisie, wat ná haar ma se dood 
soos ’n regte rabbedoe grootge-
word het, en haar niggie Joey is ’n 
dorpsjapie, wat net aan mooi klere, 
plesier en kêrels dink.
Die boek verskyn aanvanklik in ‘Die 
Jongspan’ as vervolgverhaal en 
word eervol vermeld met toeken-
ning van die Hertzogprys in 1926. 
Dit het vele herdrukke beleef en 
Hettie het verskeie vervolgstories 
geskryf, soos ‘Joey en haar dogters’ 
en ‘Chrissie se kinders’. ‘Vier vrien

dinne’ is ’n 
soortgelyke 
verhaal van 
vier meisies 
in ’n koshuis. 

Ná haar jare op kosskool is Hettie 
terug na Pretoria en het aan die 
Eendracht Hoërskool gematriku-
leer. Sy het verder aan die Pretoria 
Normaalkollege studeer en het vir 
25 jaar onderwys gegee, eers op 
Dullstroom en daarna naby Heidel-
berg, op Morgenzon, op die Hoë
veld, in Villieria in Pretoria en toe 
by die Oos-Eindskool in Pretoria. 
Terwyl Hettie skoolgehou het, het 
sy ook ’n joernalistiekkursus vol-
tooi. Sy het in 1906 en 1909 Taal
bondpryse vir histories-romantie
se verhale gewen en het ook ’n 
aantal geldpryse in letterkundige 
wedstryde gewen. Vanaf 1910 was 
sy medewerker van ‘Die Brandwag’ 

en later van ‘De Volkstem’ 
en ‘Die Boerevrou’, waarin 
talle van haar verhale en 
sketse gepubliseer is.
Hettie het nooit getrou 
nie en, vreemd genoeg, is 
nie ’n enkele een van haar 
susters (Anna Magdalena, 
Margaretha Magdalena, 
Maria Magdalena en 
Petronella Louisa) ooit 
getroud nie. Al die susters 
het vanaf 1919 saam met 
hulle ouers in Sunnyside 
gewoon. Dit is nie bekend 
waar die broers (Jacobus 
Francois, Daniel Gerhar-
dus en Petrus Johannes) 
gewoon het nie.

Hettie se ma, Anna, is op 3 Desem-
ber 1923 in die ouderdom van 71 
jaar oorlede. Haar pa, Danie, is op 
5 April 1931 in die ouderdom van 
80 jaar oorlede.

Skryf
In 1933 is Hettie as dosent aan die 
Pretoria Normaalkollege aangestel. 
Sy het in 1940 uit die onderwys ge-
tree om voltyds te skryf. Hettie het 
onder haar eie naam en die skuil
naam Estelle geskryf en was van 
1958 af vir vyf jaar lank assistent- 
redakteur van ‘Die Jongspan’. Haar 
boeke ‘’n Mooi konsert’, ‘Iesegrim, 
die geniepsige kabouter’, ‘Antjie 
Somers’ en ‘Die paaiboelie van 
Hangklip’ is almal op die laerskool
leser gerig.
Sy het baie bydraes vir CF Albertyn 
se stel boeke, ‘Kinders van die wê
reld’, gelewer. Hettie het ’n groot 
aantal geskiedenis-, aardrykskun
de- en natuurstudie-pamflette ge-
skryf en het bydraes vir Afrikaanse 
skoolleesboek-reekse soos ‘Pret-
tige praatstories’ en ‘Stories vir 
almal’ gelewer. Sommige van die 
13 boeke wat sy vir haar ‘Dieretuin-
stories’-reeks geskryf het, is selfs in 
Suid-Sotho vertaal. 
Hettie en twee van haar susters 
het in 1973 saam by die ouetehuis, 
Huis Hermon, in Pretoria-Noord in-
getrek. Toe sy 96 jaar oud was, het 
Hettie in ‘Pretoriana’ van Julie 1981 
geskryf oor haar herinneringe van 
Wonderboompoort. 
“Staan voor ’n venster op die twee
de verdieping van Huis Hermon in 
Pretoria-Noord, aan die ooste-kant 
van die gebou . . . En hier vlak voor 
jou oë is Wonderboompoort. Toe 
ek as kind met Wonderboompoort 
kennisgemaak het (omstreeks 
1892) was die wildernis daar vir my 
onbeskryflik mooi en geheimsin-
nig. Selde of ooit het ’n mens ’n 

ander rytuig of iemand te perd 
daar teëgekom.”
“Van ons plaas, omtrent agtien myl 
van Pretoria, moes ons deur Won-
derboompoort wanneer ons dorp 
toe ry. Hoe goed onthou ek die 
senuweeagtige opgewondenheid, 
die heerlike bang van ’n kind, as 
ons in my pa se kapkar met twee 
perde by die Poort aankom. Die 
Poort en Apiesrivier! Niemand het 
gedroom van alles wat die Poort 
met verloop van jare nog sou 
deurlaat nie. Boerekommando’s, 
Engelse, troepe, treine, motors, 
busse!”
Hettie is op 11 November 1986 in 
die ouderdom van 101 jaar in Pre
toria oorlede.

toeka se dae

Hettie Cillié het ’n hele paar boekies 
in die Dieretuin-Storiereeks uitge-
bring met medewerking van dr R Bi-
galke van die Nasionale Dieretuin 
en dr TG Nel van die Transvaalse 
Onderwysdepartement
Bron: Kakkerlak Boeke

‘Schietfontein 
School’, 1900: 
Op die trappe 
staan dr Visser 
met die twee 
assistente, mej 
J Hermann en 
mej Anna Cillié in die deur. Van links na regs, staande: Gawie Oberholzer; 
Lang Gawie van der Merwe; Hettie Cillié; Lettie Hermann; Miemie Cillié; Siena 
Oberholzer; Sannie van der Merwe; Koot van der Merwe; Frans Hermann; en 
Hans Hermann. Sittende: Martha Oberholzer; Ellie van der Merwe; Hendrika 
van der Merwe; Nellie Cillié; Karel van der Merwe; klein Nellie van der Merwe; 
Wil van Heerden; en Jan Hermann
Bron: ‘Laerskool Vissershoek, die eerste eeu 1891-1991’

Die Cillié- 
gesin se af- 
gebrande 
plaaswo
ning op 
Schietfon-
tein
Bron: ‘Laer-
skool Vissers-
hoek, die 
eerste eeu 
1891-1991’

‘Jong SuidAfrika’: Bloemle
sing vir die laerskool stan
derd V /Alers, CJ. Hettie se 
bydrae is ‘Klasmaats’
Bron: Kakkerlak Boeke

‘Prettige praatsto-
ries vir voordrag en 
dramatisering (St. 
IV)’ met outeurs: 
AK Bot, Hettie Cillié, 
JJ van Tonder
Bron: Kakkerlak Boeke

Danie se ouers se graf op Wellington: 
Daniel Gerhardus Cillié en Margare-
tha Magdalena, ’n nooi Malan
Bron: geni.com

‘The House’ by die Normaal Kollege 
was om die beurt ontvangskamer, 
eetsaal, kombuis, matronekwartiere 
en van 1903 tot 1951 die prinsipaals-
woning 
Bron: Die Pretoriase Normaalkollege: Terug-
blik oor die eerste vyftig jaar, C. K. Oberholzer

Jeugboek, ‘Chris
sie en Joey’, twee 
niggies op ’n Bo-
landse kosskool
Bron: Kakkerlak Boeke

Jopie Fourie, sy ouers en broers en suster. Agter: 
Jacoba Stefina Fourie; Joseph Johannes Fourie; 
en Daniel Pieter Fourie. Sittende: Joseph Johan
nes Fourie; Johannes Petrus Fourie; en Anna 
Sophia Margaretha, ’n nooi Pretorius
Bron: ‘Pretoriana’, no. 081, July 1981 – UPSpace

toeka se daetoeka se dae

‘Paaiboelie van Bangklip’
Bron: Kakkerlak Boeke

‘Rachel die koppige mei
siekind’
Bron: Kakkerlak Boeke

promosie

Houtvensters, deure en rame kan baie 
waarde en warmte toevoeg tot u eien
dom, mits dit reg en gereeld behandel 

word. Voorkoming is beter as heling is waarlik 
van toepassing as dit by  hierdie items kom. 
Hout is ’n lewendige produk, en om maksimum 
lewensduur te kan verseker moet ’n voggehalte 
van ongeveer 12% voortdurend gehandhaaf 
word.
Ons is sedert 1986 in die bedryf en is dus deeg
lik bewus van die probleme waarmee huiseie
naars sit. Die gebrek aan kennis van sommige 
kontrakteurs skep ook ‘n probleem in hierdie 
gespesialiseerde veld. 
Verkeerde produkte soos vernis word byvoor
beeld aangewend. Hout beweeg soos seisoene
verander wat uitsetting- en inkrimping mee
bring. Dit het tot gevolg dat vernis begin afdop. 
Hierdie afskilfering bring mee dat die delikate 
interne voggehalte versteur word. Alleenlik 
penetrerende oliebasisprodukte moet gebruik 
word. Met al die wonderlike behandelingsfor
mules deesdae op die mark is die dae van Rou-
lynolie ook verby. Waak egter teen te donker 
getinte produkte wat onnodig hitte aantrek. 
Die afskuur van items kan katastrofiese gevolge 
inhou en word vir verskeie redes nie aanbeveel 
nie. Dit laat onder andere kolle en strepe agter.

Sodra ’n grys/swart kleur
op die oppervlak (veral 
aan die onderkante be-
gin sigbaar raak, dui dit
die begin van ’n verrot
tingsproses aan. Dit 
verg onmiddelike 
aandag om skade 
te beperk.
Dit is van uiterste 
belang dat wan
neer deure, skuif-
deure en opvou- 
skuifdeure behan
del word, dit uit
mekaar/ afgehaal 
word sodat die 
onder- en bokante 
geseël kan word ten einde vogpenetrasie te 
beperk. Ons vervang gereeld die onderste dele 
(sill) waarop die spore aangebring is van skuif- 
en opvouskuifdeure wat verrot het.
Dit is aansienlik goedkoper as om die hele item 
te vervang. In die proses word die nuwe hout 
aan albei kante goed geseël om die penetrasie 
van vog te help teëwerk. Afgesien van behan
deling gaan ons eers alle items na en die nodige
herstelwerk word gedoen. Vensteroopmakers 

word meestal afgehaal vir herstelwerk. Sodra ‘n 
oopmaker iewers vashaak kan dit begin skeef
trek wat waterlekkasies meebring.

Laat u probleme oor aan ons en 
skakel 082 440 0676 vir ’n gratis 
kwotasie of stuur ’n e-pos na 
tjaart@fdmaintenance.co.za

Hout is klassiek, maar . . .
DIE ANTWOORDE

FD Maintenance spesialiseer in die herstel en 
behandeling van houtvensters, -deure en -rame.

Jy kry hierdie duif 
dwarsoor die land 
in elke klein dorpie 

en stad. Hy het so goed 
aangepas by mense dat 
hy hondmak word en sy 
nessie sommer op jou 
vensterbank sal kom 
maak. Ongelukkig val
dié lendelam stokkies
nes maklik uitmekaar in 
woeste winde of storms.
Ons praat van die rooi
borsduif, ’n outjie wat 
nooit verder as 10 km 
van water af sal bly nie. Die rooi-
borsduif of lemoenduif, Streptope-
lia senegalensis, staan in Engels as 
‘laughing dove’ bekend omdat sy 
roep kompleet soos ’n sagte gelag 
klink. Dié lag-roep is ’n borrelende 
frase van ses tot agt note wat in 
toonhoogte daal na die einde toe.
Hy is vernoem na die rooibruin 
kraag met swart spikkels wat rond
om die sykante van sy nek en om 
die bors loop. In vlug is die kontras 
tussen sy blou-grys voorvlerke en 
kaneelkleurige rug opvallend en 
die wit punt en kante van die stert 
duidelik sigbaar. 
Dié duifie se rugkant is kaneel-
bruin en sy vlerkvere blou-grys. Sy 
kop, nek en onderkant is ’n gryse-
rige pienk wat wit word aan sy on
derkant. Hy het ’n kort, dun snawel 
wat neig om bolvormig te wees op 
die punt. Sy snawel is swart en sy 
bene en voete is ’n perserige rooi 
kleur.
Teen 22 – 24 cm lank, is hy een van 
die kleiner duifspesies in Suid-Afri
ka. Die mannetjies en wyfies lyk 
eenders, maar die wyfie is kleiner 
en ligter van kleur. Onvolwassenes 

is valer met minder spikkels op die 
bors.
Die rooiborsduif word meestal al-
leen of in paartjies gesien, alhoe
wel swerms bymekaar kan kom as 
daar volop kos is. Hy leef van die 
saad van onkruid en grasse, inslui
tende rietgras en graan, maar sal 
ook insekte en slakke vreet. Dié 
outjie loop met kort stappies en 
’n knikkende kop op die grond en 
kos soek. 
Sy vlugpatroon lyk soos die meeste 
ander duiwe s’n – hy vlieg vinnig 
met reëlmatige bewegings, maar 
gee elke nou en dan ’n skerp klap 
van die vlerke. Die mannetjie se 
vertoonvlug bestaan uit ’n byna 
vertikale opvlieg in die lug, en dan 
’n afsweef met uitgestrekte vlerke 
en stert.
Die rooiborsduif broei dwarsdeur 
die jaar, veral in die droë seisoen. 
Sy nessie is ’n dun platform van 
stokkies en wortels wat in ’n struik, 
die vurk van ’n boom of sommer 
op dun lysies van geboue gemaak 
word.  
Die wyfie lê twee wit eiertjies wat 
ná 12 tot 16 dae uitbroei. Die wyfie 

doen die meeste van die broeiwerk 
en die mannetjie sal net uithelp as 

hy moet. Die kuikens bly ongeveer 
15 dae in die nessie.

’n Groep van Birdlife SA het Mo- 
reletakloof-natuurreservaat op  

20 September besoek om poot-
ringe aan voëls te sit.
Die dag het om 6:15 vm afgeskop 
toe dié groep tente opgeslaan het 
en hulle nette begin span het om 
die voëls te vang. Hulle het na die 
gesondheid van die voëls gekyk, 
notas geneem van reeds geringde 

voëls wat weer gevang is en poot-
ringe aan nuwe voëls gesit.
Dié voëlkenners het verduidelik 
dat hulle inligting versamel oor 
watter voëls ná baie jare steeds in 
die reservaat woon, watter besoe
kers daar van ander lande is en het 
gesê dat hulle soms verras is wan-
neer skaars besoekers, wat nog 
nooit voorheen in die reservaat 
gesien is nie, in die nette beland. ’n Gewone fret’n Lyster

Die span is 
hard aan die 
werk in die 
reservaat

ons omgewingons omgewing

Pootringe verklap geheime

’n Rooivinkmannetjie kry sy broei
gewaad

Hy lag in tuine dwarsoor die land

Die rooiborsduif   Foto: Wikipedia

’n Klein-
heuning-
wyser
Foto’s: More-
letakloof- 
natuurreser-
vaat

alien invasive plants

D olichandra unguis-cati 
(cat’s claw / katteklou-
ranker) is a listed Category 

1b alien invasive plant species in 
terms of the 2014 Alien and Inva
sive Species Regulations of The 
National Environmental Manage-
ment Biodiversity Act (NEMBA) (Act 
No. 10 of 2004). Land owners are 
compelled to control and eradicate 
it as far as possible from their pro
perties.  
Origin: Cat’s claw is native to Cen
tral and tropical South America 
and was introduced to South Africa 
through the horticulture trade as 
an ornamental vine. It is still in the 
early stages of spreading, with no- 
table infestations in Gauteng, Kwa- 
zulu-Natal, Limpopo (Magoebas
kloof ), Mpumalanga and the North 
West. It is present on every conti-
nent except Antarctica and inva-
sive in Africa, Asia, Oceania, North 
America and the Caribbean.
Description: A member of the 
Bignoniaceae (trumpet vine) family, 
it is an evergreen, woody perennial 
creeper that can grow up to nine 
metres or higher in supporting 
trees. The leaves are dark green 
and compound, consisting of two 
leaflets and a tendril, which is tree- 
forked with hardened tips, acting 

as claws to climb up trees and 
other supporting structures, in
cluding walls.
The bright yellow flowers are trum- 
pet-shaped and very showy in 
spring. The fruit develop as long, 
flat, slender, dark brown pods up 
to 60 cm long, which burst open 
to release many light, transparent
ly-winged seeds, transported 

readily by wind. The root system 
consists of tubers along a lateral 
root system, with climbing runners 
above ground that both climb 
surrounding vegetation and act as 
a carpeting ground cover. This way 
the vine is also able to reproduce 
vegetatively.
Impact: Cat’s claw is considered a 
major transformer and can deci- 
mate forests (indigenous and com-
mercial), by killing off canopy trees 
through shrouding and overbur-
dening.  Understorey vegetation 
are also smothered by the ground- 
creeping vines, which, in addition 
prevents germination of indige
nous plants. It is prevalent in 
woodland, riparian areas, forests, 
orchards, roadsides and urban 
areas. It is tolerant to frost, drought 
and even fire, due to the subterra-
nean tubers, from which the plant 
regenerates, even when vines are 
destroyed.

Control methods: Cat’s claw is one 
of the most difficult invaders to 
control. Digging up tubers is cum-
bersome and disruptive to the soil. 
No herbicide is formally registered, 
but picloram and triclopyr (Kaput 
Gel) can be painted onto cut stems 
(also scrape sides of stem and treat 
to increase surface area). Glypho-
sate can be sprayed onto foliage 
growing on walls, where other 
vegetation will not be affected. 
Care must be taken not to poison 
surrounding vegetation.
Biological control agents have 
been identified by the Agricultural 
Research Council’s Plant Protection 
Research Institute, namely two 
lace bugs, a leaf feeder and leaf 
miner and a leaf-spot pathogen. 
Only the pathogen is considered 
moderately effective in widespread 
defoliation of cat’s claw. 
The best way to manage large 
areas of infestation is a long-term 
strategy with a combination of 
mechanical, chemical and biologi-
cal control, with the primary focus 

to free large trees of the vine and 
prevent seed development.  
Indigenous alternatives: Gloriosa 
modesta (climbing bells / geel
klokkies), Senecio tamoides (canary 
creeper / kanarieklimop) and Thun-
bergia alata (black-eyed Susan / 
swartoognooi).

Visit www.invasives.org.za for 
more information on alien and 
invasive plant and animal 
species.  

Alien Invasive Plants:Alien Invasive Plants:  
Cat’s claw creeper

This article was sponsored 
by Friends of the Faerie Glen 

Nature Reserve and 
bushtalk.co.za

Cat’s claw cut stump method
Photo: Bernice Mills

Cat’s claw tubers
Photo: Bernice Mills

Cat’s claw pods   Photo: Louise Kritzinger

Cat’s claw infestation at the Faerie 
Glen Nature Reserve
Photo: Louise Kritzinger

Cat’s claw flower
Photo: Louise Kritzinger

Cat’s claw leaflets and tendril
Photo: Friends of Sandspruit

mymerkos

“Niks gee jong verhemeltes 
meer plesier as melkkos nie.” 
Só het skrywer, ontdekkings-

reisiger, boer, soldaat, filosoof, op- 
voeder, weldoener en bewarings-
bewuste, Laurens van der Post, in 
sy boek, ‘African Cooking’, gesê.
Hy het geskryf dat die reuksin on- 
getwyfeld dié sintuig is wat die 
vinnigste herinneringe terugbring 
en dat die reuk van pypkaneel die 
eerste is wat hom in sy herinne
ringe aanmeld en dit met die op- 
dien van melksop.
Melksop, melkkos, snysels – dié is 
maar net ’n paar maniere waarop 
na variante van dié dis verwys 
word. Dit kan met baie fyn snysels 
(soortgelyk aan vandag se vermi-
celli), met langer en dikker repies 
deeg (slinger-om-die-smoel), met 
frummeltjies of sago gemaak word. 
Behalwe vir pypkaneel, kan daar 
ook sultanas, kardemomsade, ge
roosterde amandels en rooswater 
bygevoeg word vir die tradisionele 
Kaap-Maleise gereg bekend as 
boeber.
In ‘Die geskiedenis van Boerekos, 
1652-1806’ skryf Hester Wilhelmi-

na Claassens dat melksop, wat 
eintlik nader aan Boerekos se 
melkkos as aan die hedendaagse 
sop staan, waarskynlik van 1652 
af volgens die metode in die San
derson-manuskrip gemaak is. Dié 
1770 manuskrip is deel van die 
Kaapse reseptemanuskripte in die 
Leipoldt-resepteversameling in 
NABIK. 
Die melk is met kaneelstokkies, 
lourierblare, bietjie sout en suiker 
gekook en volgens die Arabiese 
metode met fyn amandels verdik. 
Snye geroosterde Franse brood is 
onder in die soepskottel geplaas 
voordat die sop daarop geskep is.

Hester skryf dat frummelpap, wat 
deur Afrikaner-huisvroue gemaak 
is wanneer hulle te lui was om 
regte deegsnysels vir sop of melk-
kos te maak, eeue voor Van Rie
beeck se tyd deur Persiese huis
vroue uitgedink is.
In ‘The legendary cuisine of Persia’ 
skryf Margaret Shaida dat dié 
frummels eintlik die voorloper van 
deegsnysels en noedels is. Dit is 
reeds in die Zoroastriese tydperk, 
sewe eeue v.C. gemaak, terwyl sny-
sels van deeg eers teen 500 n.C. in 
die Sassaanse tydperk voorberei is. 
Snysels kom in Charles Perry se 
vertaling, ‘A Bagdad cookery book’ 
vanuit 1226 voor. In dié resep is 

die pasta- of snyseldeeg met meel 
en water gemaak. Knie dit baie 
goed, rol dit 
dun uit en laat 
afdroog. Sny 
dit daarna in 
viervingerbreë 
stroke, bestrooi 
dit dik met 
meel en plaas 
opmekaar. Sny 
dit dan in baie 
fyn repies. Die 
Arabiese naam 
vir dié snysels 
is ‘Rishta’, wat 
draad beteken. 
Hester sê dat 
die resep vir 
snysels volgen-
de in Italiaanse 

manuskripte verskyn het. Die resep 
in Bartolome Platina se ‘De honesta 
voluptate et valetudine’ het tussen 
1470 en 1475 in Rome verskyn 
en in 1475 in Venesië. Bartolome 
Sacchi, bekend as il Platina, was 
’n Italiaanse humanitêre skrywer 
en gastronoom. Dié resep het 
blykbaar uit Martino da Como, eer
tydse kok van die Heilige Patriarg 
van Aquiléia, se manuskrip gekom. 
Volgens Hester het hy die snysels 
nie net in sop gebruik nie; dit is 
ook in melk gekook en met kaas, 
suiker en kaneel bedien. ’n Aan-
passing van die resep, met eiers in 
die deeg, het in 1570 in die beken-
de Italiaanse Renaissance sjef en 
kosskrywer, Bartolomeo Scappi, se 

‘Opera’ voorgekom. Hy was Pous 
Pius IV se persoonlike sjef. Bartolo
meo het dit met kaas (soos vandag 
se macaroni-kaas) of suiker en ka
neel of as deel van ’n sop bedien. 
Weens die skaarste aan eiers met 
die begin van die verversingspos 
aan die Kaap, sou die snyselresep 
sonder eiers voorrang geniet het. 
Omdat kaas aanvanklik ingevoer 
moes word, is die variasie met ka-
neelsuiker waarskynlik meer dik
wels bedien en is melksnysels of 
melkkos genoem.
In Jannie de Villiers se boek oor 
Namakwalandse resepte word die 
deeg soos in die oorspronklike 
Arabiese resep in stroke gesny en 
opmekaar gesit voordat dit in baie 

fyn snysels, soortgelyk aan vandag 
se vermicelli, gesny word. Dit het 
’n geoefende hand en ’n uiters 
skerp mes gekos om die deeg so 
fyn te sny. Baie mense onthou hoe 
’n oumagrootjie die snysels met ’n 
Minora-skeermeslemmetjie gekerf 
het.

Frummelmelkkos
Retha Cronjé bied die volgende 
resep vir ’n eenvoudige frummel
melkkos. 
Bestanddele: 1 liter melk / 180 ml 
meel / 12 ml regte egte botter / 
3 ml sout.
Metode: Frummel botter en sout 
in meel. Bring melk tot kookpunt, 

gooi bietjie-bietjie meel op koken
de melk en klits goed in. Kook so 
10 minute tot gaar en dik. Bedien 
met kaneelsuiker en ’n klont bot
ter.

Melksnysels 
Dié resep vir melksnysels, wat in 
kokende kaneelgegeurde melk 
geplaas word, kom uit ‘Voortrek-
kerresepte’, wat Shell in die 1940’s 
uitgegee het. 
Bestanddele: 2 koppies meel-
blom / 1 eier / weinig sout / melk 
om ’n stywe deeg te vorm.
Metode: Klits eier op en meng met 
meelblom. Voeg melk by om ’n sty-
we deeg te vorm en knie. Rol dun 
uit, strooi meel om te voorkom dat 
deeg aanmekaar vassit. Rol deeg 
nou op en kerf soos die ou mense 
tabak gekerf het. 

Melkkos is ’n eeue-oue trooskos  wat heimwee bring

Sannie se frummelmelkkos
Bron: rsg.co.za

Frik se Kaaps-Maleise melkkos (Boe-
ber)   Bron: rsg.co.za

Melksnysels
Bron: Ek Is Afrikaans – Resepte vir Elkeen

	              ‘The Legendary Cui-
sine of Persia’ deur Margaret Shaida 
Bron: amazon.com

Charles 
Perry se 
verta
ling, ‘A 
Bagdad 
cookery 
book’ 
vanuit 
1226
Bron: 
cornuco-
pia.net

Platina 
se ‘De 
honesta 
voluptate 
et vale-
tudine’, 
1494 
weer-
gawe, 
gedruk in 
Venesië    
Bron: 
Wikipedia

Portret van Barto
lome Platina. ’n 
Gravure deur The-
odor de Bry vanaf 
J-J Boissard
Bron: Wikipedia

Bartolo
meo 
Scappi 
se 
‘Opera’, 
1622 
uitgawe
Bron: 
Wikipedia

In ‘Mymerkos’ hoor ons graag van lesers oor resepte wat heim-
wee wakker maak. Lesers is welkom om vir ons ’n ou familie
resep te stuur saam met ’n foto van die ma of ouma wat die 
resep ’n familiedis gemaak het of ’n foto van hoe so ’n dis lyk.

mymerkosmymerkos

Deur die lens van ons lesersDeur die lens van ons lesers
In ‘Leserslens’ plaas ons foto’s wat die aard en gevoel van die Bronnie se versprei
dingsgebied uitbeeld, soos gesien deur die lens van ons lesers. Jy is welkom om jou 
foto’s te stuur aan info@bronberger.co.za of om dit op ons Facebook-blad te plaas. 
Beskikbare ruimte bepaal hoeveel foto’s ons in ’n uitgawe kan gebruik. Ons bêre alle 
foto’s en poog om soveel moontlik in opvolgende Bronnies te publiseer. 

Dié swartkeelgeelvink het vir sy ID-foto 
nadergestaan
Foto: Albert Bester

Wolke ná ’n vinnige reënbuitjie
Foto: Venessa Lourens Nienaber

I    love going walking on the beach 
or in the veld with my dogs and I 
like letting them off the leash so 

they can run around freely, sniffing 
at things, following tracks and run-
ning at full speed. But this comes 
with responsibility. 
Beaches and open spaces are for 
the use of others as well. We as 
people are guests in the open spa
ces. We shouldn’t leave “footprints” 
or harm the normal residents. We 
have to be conscious of what we 
do. 

Other people may be scared of 
dogs, they may not understand 
that the dog rushing up to them 
just wants to say hello and get a 
pat. It is the dog owner’s responsi-
bility to keep this dog on a leash 
or train the dog to respond to ver
bal commands and stay with the 
owner. 
When you meet other off-leash 
dogs on the path, you need to be 
very sure your dog will not start 
a fight and that it will respond to 
voice commands. If not, rather 

place it back on 
the leash. It’s too 
late after there is 
biting and blood 
flows. 
Also, pick up after your dog. Poop 
bags are easy to buy and there are 
even very good quality biodegrad-
able bags on the market, which 
don’t tear and keep your hands 
perfectly clean when you pick up 
after your pet. If you’re worried, 
then double bag. It’s not fair to 
other users to just leave poop lying 
around. The more people using a 
park, trail or beach, especially at 
holiday times, the more poop. 
I have recently created a small 
open-air garden waiting area at 
the vet hospital where I work. I am 
amazed how people just leave 
mounds of dog poop lying there, 
even with poop bags and a bin. 
All of this seems minor, but to me 
it is an aspect of our increasingly 
selfish way of living. It is all about 
me, my perspective and how 
things affect me. This type of be
haviour is normal in very young 
children, but they outgrow this as 
they get older and are taught that 
they share this world with many 
other things and people. Maybe 
this was called manners in the old 
days, but it’s just plain considera
tion for others and treating others 
the way you would like to be 
treated. 
I tell my students once they reach 
their clinical year, that it is no lon-
ger all about them. They are now 
part of a process where patients, 
clients and colleagues all have to 
be considered and their wants may 
not be those which ultimately get 
seen to in every situation.
Imagine a world where people 
once again consider each other, 
not necessarily to martyr them-
selves, but just to see the other 
person’s point of view. We are 
often bashed by political correct-

ness and “wokeness”, yet ironically 
these same societies or people are 
bullies in their insistence that their 
way is the only right way, polariz-
ing people. We live in a world full 
of greys and nuanced situations 
where, if we just put ourselves in 
someone else’s shoes, see their 
perspective, we would react diffe
rently and with more empathy and 
humanness. 
Well, that was a load off my chest 

and this column was going to be 
about my neighbour’s barking 
dogs, which bark non-stop every 
time I put my nose out the back 
door into my lovely wild back 
garden which backs onto a re-
serve. 
It would be nice if my neighbour 
could manage the problem, but 
they don’t, so I’ll increase the 
height of the wall. Good fences 
make good neighbours.

Out and about with your dogs
animal matters

Twee bytjies by ’n aronskelk 
Foto: Donatella Casillo

Cullinan-polisiestasie se baie fotoge-
niese kat
Foto: Chanél Annique Engelbrecht

Albert Bester het dié bruin
kopvisvanger gewaar

`Alet Erasmus het die 
eerste turksvyblom-
me van die seisoen 
bewonder

Dr Liesel van der Merwe is a small animal medicine specialist. 
Send her your questions: info@bronberger.co.za.

’n Pou van naderby beskou
Foto: Donatella Casillo

Só sak die son oor nog ’n dag   Foto: Emma Koekemoer

’n Nadere blik op ’n bloukopkoggelmander 
Foto: Eus de Clerk

’n Swaan by 
die sinkstoor 
op Cullinan
Foto: K Kraft

Emma Koekemoer het die son deur die wolke sien loer

Rehan Fletcher het dié sonkring 
op 22 September bó Cullinan 
raakgesien

Nimue Fletcher sê dit lyk soos ’n sonflits wat op 
22 September bo-oor Cullinan geskyn het

Wat op 
aarde het 
dié rooivlerkspreeu gewaar?
Foto: Albert Bester

“Som-
mer net,” 
sê Eus 
de Clerk 
oor dié 
foto van 
hom

As jy nie ryk is nie, moet jy slim wees

“One of the most powerful 
things I’ve learned on this 
journey is that stories heal. 

When we witness someone else’s 
courage, their struggles, their 
breakthroughs, and their transfor
mation, it awakens something in 
us. It reminds us that healing is 
possible – even when the world 
might tell us otherwise.”
So says Kelly Noonan Gores, best 
known for her documentary film 
‘Heal’ and her weekly podcast, 
‘Heal with Kelly’. She says that what 
you’ve moved through – physical-
ly, emotionally, spiritually – has the 
power to light the way for some-
one else. “Whether you’re still in 
the process or have come through 
the other side, your story matters. 
We heal not only as individuals but 
in community as well.”
Morgan Harper Nichols says that 
you have to tell the story of the 
mountain you climbed. “Your 
words could become a page in 
someone else’s survival guide.” Just 
remember that what you’re telling 
is a story. Rabih Alameddine says 
what happens is of little signifi-
cance compared with the stories 
we tell ourselves about what hap-
pens. “Events matter little, only 
stories of events affect us.”
“It’s like everyone tells a story 
about themselves inside their own 
head. Always. All the time. That 
story makes you what you are. We 
build ourselves out of that story,” 
says Patrick Rothfuss.
And yet, you don’t have to live in-
side one story forever. If you want 
to change the world you live in, 
you need to change the story you 
tell about your place in it. A perfect 
example is Louise Hay’s story. She 
was an American motivational 
author, professional speaker and 
she founded Hay House publishing 
when she was nearly 60 years old. 
Louise was involved with Hay 
House until she died at the age 
of 90 years. She also started the 
charitable organization Hay Foun-
dation. 
Louise was born to a poor mother 
in Los Angeles and, when her 
mother remarried, her violent 
stepfather physically abused her 
and her mother. She was raped 
by a neighbour when she was 
about five years old. At the age of 
15 years, she dropped out of high 
school without a diploma, became 
pregnant and, on her 16th birth-
day, gave up her newborn baby 
girl for adoption.
Louise then moved to Chicago, 
where she worked in low-paying 
jobs. In 1950, she changed her first 
name, moved to New York and be-
gan a successful career as a fashion 
model. She got married in 1954 
and, after 14 years of marriage, was 
devastated when her husband left 
her for another woman.
At about this time she started stu-
dying the works of ‘positive think-
ing’ authors and in the early 1970’s 
became popular as a workshop 

leader where she led people in 
spoken affirmations. Louise self- 
published her first book, ‘Heal your 
body’, in 1976. What began as 
a small pamphlet with a list of 
different bodily ailments and their 
‘probable’ metaphysical causes, 
later turned into her best-selling 
1984 book, ‘You Can Heal Your Life’ 
and, in 2008, into a movie with the 
same name about Louise’s life.
And then, in 1977 or 1978, Louise 
was diagnosed with ‘incurable’ 
cervical cancer. In true Louise style 
she came to the conclusion that, 
by holding on to her resentment 
for her childhood abuse and rape, 
she had contributed to the onset 
of the disease. Louise reported 
how she began a regimen of for-
giveness, coupled with other the-
rapies, and said that she had out-
lived every doctor who could con-
firm her story.
Reid Tracy, CEO of Hay House, says 
that, more than anything, Louise’s 
message was about learning to 
love yourself; not someday, not 
after you’ve fixed everything, but 
right now. She used to say that 
self-love was the foundation for all 
other healing.
Still, you know and I know that re-
peating positive affirmations about 
ourselves can be surprisingly chal-
lenging. We are more accustomed 
to self-criticism than self-praise. 
Try building yourself up by telling 
a new story because, as Mia Couto 
declares, we are made not from 
cells or from atoms. We are made 
from stories.
In your story you are both the fire 
and the water that extinguishes 
it, John Green writes. “You’re the 
narrator, the protagonist, and the 
sidekick. You’re the storyteller and 
the story told. You are somebody’s 
something, but you are also your 
you.”

So, be kind to “your you”, girlfriend. 
As Louise says, “You’ve been 
criticizing yourself for years and it 
hasn’t worked. “Try approving of 
yourself and see what happens.” 
– Angie Kleijn 

Stories heal
ou poon se plotpraatjies

“In daardie dae was ons maar 
arm. Vrek arm, in daardie dae,” 
sê ou Nico.

Blink Gert Mossie gee ’n ‘gmf’ uit 
die hoek uit en mompel iets op 
Ingils wat klink soos: ‘spieks for 
jôrself.’
“En as jy nie ryk is nie, moet jy slim 
wees,” gaan Nico onverpoos voort.
Maar Blink Gert tjip weer in met 
’n wysheid: “As jy slim was, was jy 
nie arm nie en sou dit nie nodig 
gewees het om slim te wees nie 
want jy sou ryk gewees het.”
Almal se aandag is vir ’n wyle na 
binne gekeer soos hulle Blink Gert 
se stelling probeer verwerk. En dan 
hef ou Nico weer aan.
Dit laat hom dink aan ou Daan, sê 
hy. Ou Daan was die enigste onder 

’n groep vriende wat destyds net 
begin werk het, wat die luukse van 
’n voertuig gehad het, sê Nico. Dit 
was nou wel ’n opperste ou tjorrie 
wat met komplimente van sy oorle 
ouma se boedel in Daan se besit 
gekom het, maar dit was meer as 
wat die ander vriende gehad het.
So het Daan dan elke oggend die 
tjorrie opgesaal en koers gekies 
stad toe waar hy gewerk het. En 
dan is hy elke middag weer ná 
werk met die tjorrie terug na die 
plotplek buite die stad waar hy 
gebly het.
Maar soos die maand gevorder 
het, het die geldjies al hoe minder 
geword en gevolglik ook die ver
moë om sous vir die tjorrie aan te 
koop. Julle moet onthou, ons was 

in daardie dae maar vrek arm, sê 
Nico.
In die laaste paar dae voor betaal-
dag was ou Daan klokslag heelte-
mal platsak en dan moes hy hom 
maar op duimgooi verlaat om by 
die werk te kom. En dit was nie 
altyd maklik nie. Soms het mense 
in hulle eie haas om by die werk te 
kom nie stilgehou om Daan op te 
laai nie en dan was hy laat vir werk 
en soms het hy baie laat eers by 
die huis aangekom.
Dit is toe dat ou arm Daan ’n baie 
slim plan maak. In sy besit het hy 
’n nuwe waaierband (dis nou ’n 
fênbelt, Harry) vir die tjorrie gehad 
en ook die ou stukkende een wat 
hom laas langs die pad laat staan 
het toe hy vir sy ouers op die plaas 

gaan kuier het.
As hy dan in die plat-
sak-dae soggens voor 
betaaldag langs die pad staan op 
soek na ’n geleentheid (’n lift, Har-
ry) werk toe, hou hy die stukkende 
waaierband in sy hand vas. Die 
mense kry hom jammer oor hy dan 
nou so gestrand is weens die onty-
dige ingee van die waaierband en 
sommer gou word hy opgelaai.
En as hy ná werk weer huiswaarts 
moet keer, hou hy die nuwe 
waaierband vas en die mense 
meen die arme Daan moet met die 
onderdeel terug na sy gestrande 
motor en laai hom geredelik op. 
Soms nog dieselfde ou wat hom 
die oggend opgelaai het . . . 
Gerhard Kleijn – Oktober 2005.

the final word






